
Ezina 
TXILLARDEGI / Hizkuntzalari eta idazlea 

Joan den astean Rosario 
Torre Altonagak deitu zidan 
telefonoz. Jose Antonio nebea 
Navalcarnero-ra aldatu du-
tenez geroztik, egoera berriro 
txartu; eta tesia pestatzeari 
uztea erabaki duela. 

Aspaldidanik gauzak ezin 
okerrago jarrita (paperak eta 
prestatutako izkribu-lanak behin eta berriz 
galdu; eta nire ikusaldiak berak ere debeka-
tuta), ezin segi. Lana emateko epea, bestalde, 
aurki amaitzekotan. Utzi egin behar. 

Euskara batuaren kondaira eta gorabeherak 
ikertzen zituen «Medius»ek aspaldi honetan, 
gogoz, ongi; eta, eragozpen guztien gainetik, 
gartzelaldi azkengabe horretatik emaitza inte-
resgarri hori ekartzeko esperantza bazuen. 

Hori ere ez! 
Presondegi pilo bat bisitatzeko ohore hitsa 

eskainiko digu; hamabost urte mingarri jasan-
izana gogoraziko die herritarrei; hamabost urte 
osoki galdurik itzuliko da Mungiara (oraingoz 
Navalcarneron dago, noiz arte ez dakielarik). 
Inolako odol-kalterik eragin gabe, Lemoizko 
zentralea sabotatu zuelako. 

Horrela iraungitzen dira, isilean, ezinean, 
herri honen aldeko eskubideak lortzekotan, 
dena emateko prest egon diren gizonak eta 
emakumeak. Gartzeletan, deserrialdian, depor-
tazioan. 

Artean «politikoak», eta instituzio politikoen 
erremalak eskutan hartu dituztenak, lapurreta 
lotsagabean abiatuak ditugu askotan, eta aber-
tzaleok madarikatzen ari. 

Gaitzesgarri bakarrak, hain zuzen, preso, de-
serritu eta deportatu horiek dira; eta oraindik 
ere gaitzetsi ez ditugunok. 

Calleja, Buesa, Ordoñez: barre egiten dute. 
Ez da harritzekoa. 

